
6

Dari Sebulan Ke Sebulan
 Ferhat Abbas telah disambut di Singapura dan 

Persekutuan Tanah Melayu. Ini menunjukkan bahawa umat 

di sini memberi perhatian yang penuh atas perjuangan umat 

Algeria. Alhamdulillah rupanya perhatian telah ada – dan 

banyaklah kebaikan yang telah dibuat. Kalau masa penjajah dahulu

sebut sahaja perkara Algeria maka mereka akan ditegur. 

Begitulah nasib majalah ini, mengenai perjuangan permulaan

Algeria dahulu beberapa kali telah kena panggil – untungnya

masa itu ḥukuman P.P.S.O. seperti sekarang 

tidak mudah dijalankan dan tidak sebarang dilaksanakan 

kalau tidak harus ……!

*               *               *

Bulan bahasa bagi negeri telah dimulakan. Kali ini 

disambut sangat meriah. Untuk melaksanakan supaya lebih

berkesan maka mustahak langkah-langkah yang diambil terutamanya di dalam

jabatan-jabatan kerajaan. Mana-mana yang masih ada bertulis bahasa 

Inggeris hendaklah ditukar dengan bahasa Melayu. Hal ini 

mustahak supaya langkah-langkah itu berkesan. Pengarah Dewan

 

 Sepuluh ribu rakyat Singapura sedang menyambut Perdana Menteri Ferhat Abbas dengan pekikan 

“Algeria untuk rakyat Algeria”, jahanamlah penjajah Perancis!!”

Bahasa hendaklah memerhati benar terlaksana langkah ini supaya

jangan orang luar dapat mencela lagi bahawa bahasa Melayu

tidak akan dapat digunakan di dalam perkara-perkara ilmiah. Untuk 

ini Pengarah Dewan Bahasa patutlah memberi peluang kepada 

orang-orang Melayu yang berkebolehan melaksanakan usahanya dengan

diberi bantuan seluas-luasnya supaya tenaga keahlian itu

dapat digunakan. Ini ialah satu langkah sahaja yang boleh 

dibuat walau bagaimanapun bijaknya orang asing berbahasa 

Melayu -  tidak akan sefasih orang-orang Melayu sendiri 

terutamanya ahlinya. Masih banyak tenaga Melayu yang ada tetapi 

kerana kesulitan mereka tidak dapat bergerak.

*               *              *

 Ustaz Ahmad Azzam telah berbalik semula memasuki 

PAS. Kita ucapkan tahniah atas langkah ini. Dengan ini

hendaklah apa yang telah lalu jadi pengajaran untuk masa 

hadapan – di dalam perjuangan hendaklah berhati-hati daripada

diadu dombakan orang terutamanya ada  golongan yang kerjanya 

ini sahaja - untuk meruntuhkan orang. Orang-orang di dalam 

PAS mesti ingat bahawa di dalam perjuangan Islam 

permesyuaratan di atas keduniaan adalah digantungkan atas

keutamaan maslahat yang baik – bukannya di atas suara 

yang terbanyak. Sebab itu kalau ada sesuatu hal yang 

seseorang tidak bersetuju dengannya maka sebelum melangkah

 Perdana Menteri kerajaan sementara Algeria, Ferhat Abbas telah disambut dengan meriahnya di Singapura 

dan Persekutuan Tanah Melayu baharu-baharu ini.

 Gambar menunjukkan beliau sedang berucap kepada 10,000 rakyat Singapura yang datang menyambutnya dengan 

semangat menyokong penuh perjuangan rakyat Algeria. Dalam ucapannya beliau menegaskan bahawa senjata-senjata Perancis

tidak akan dapat melumpuhkan perjuangan rakyat Algeria.

 Dalam gambar kelihatan Perdana Menteri Singapura Tuan Lee Kuan Yew dan pemimpin-pemimpin Melayu Singapura.

yang tegas telah pun diperoleh dalam kerja-kerja seperti

menterjemah dan menyusun buku-buku sekolah bagi sekolah-sekolah

menengah dan sebagainya. Maka saya suka mengambil peluang

ini untuk mengucapkan tahniah kepada Pengarah dan kakitangan 

dewan itu.”

Nilaian Bahasa Kebangsaan

 Dalam ucapannya di radio, Pengarah Dewan Bahasa dan 

Pustaka, Tuan Syed Nasir bin Ismail berkata, 

rakyat Persekutuan Tanah Melayu terutama warganegara yang

bukan Melayu, sekiranya ada di antara mereka yang masih

juga mencari helah perkauman dengan mengatakan kononnya

Dasar Bahasa Kebangsaan akan melemahkan kedudukan bahasa

kaum asing, maka nyatalah mereka tidak bercita-cita hendak

hidup sebagai satu bangsa yang kuat dan bersatu

padu.

 “Semangat seperti itu tidak ada bezanya dengan semangat

hamba penjajahan yang mengagung-agungkan bahasa Inggeris

sehingga tiap-tiap kali timbul perkara-perkara mengenai bahasa

kebangsaan maka ada sahaja pihak yang berperasaan hamba

penjajahan itu mengemukakan alasan-alasan teknikal tentang

kelengkapan dan kelemahan bahasa.

Alat Perpaduan dan Kemegahan Kebangsaan

 “Apa yang mustahak kita timbangkan dan kita

fikirkan dalam gerakan ((Bulan Bahasa Kebangsaan)) ini 

ialah perikedudukan Bahasa Kebangsaan itu sebagai

alat bersatu-padu dan alat kemegahan kebangsaan. Dengan

fikiran dan pertimbangan itu kita akan dapat menghilangkan

semangat perkauman atau semangat penjajah yang sentiasa

mudah sahaja hidup dalam masyarakat kita yang sudah

begitu teruk diracun oleh dasar-dasar penjajahan dahulu.”

kata Tuan Syed Nasir lagi.

 Hendaklah berfikir sejenak apa maṣlaḥahnya dan apa akibatnya

sesuatu maslahat am itu tentulah lebih didahulukan

daripada cara berkelek - suara terbanyak mengikut cara

demokrasi yang bertentangan dengan dasar Islam.

*          *          *

 Rencana-rencana yang berasa gelisah telah ditulis di dalam

akhbar tempatan yang tidak berpuas hati dengan keputusan

Kongres Kebudayaan di Melaka yang memutuskan bahawa “kebudayaan

Melayu ialah kebudayaan yang tidak bertentangan dengan ajaran

agama Islam hendaklah diterima menjadi Kebudayaan

Nasional ”. Mereka mengatakan orang-orang yang mengambil keputusan

itu sendiri sekarang sedang bergiat mengadakan tarian-tarian

nasional yang sudah tentu  bertentangan dengan ajaran Islam.

 Kalau orang-orang seperti ini diukur, apa lagi dilihat

dari kaca mata Islam, sebagai pembuat kebudayaan

nasional tentu tidaklah pelik – jangankan hendak

mengkaji kebudayaan yang tidak bertentangan dengan agama

Islam sedangkan untuk bersuci pun harus mereka

tidak mengerti apa lagi setengah-setengah mereka baharu “masuk

Islam” kerana hendak kahwin – dahulunya mereka orang

atheis. Orang seperti inikah diharap untuk membina

kebudayaan Melayu yang tidak bertentangan dengan ajaran Islam?

*          *          *

 Sedikit masa dahulu timbul “suatu majlis

perdamaian” di antara badan-badan Islam di sini yang tidak

bergaduh. Terbit daripada itu maka timbullah perjumpaan

umum sebagai tanda kerjasama menghentam Qādiyānī. Pemimpin-pemimpin

“Majlis Perdamaian” pun kemuka di dalam perjumpaan am

itu. Kemudian timbullah pula gelaran sebagai “Bapa

Perdamaian” kepada Hamka kemudian gelaran itu jatuh pula

kepada Encik  Yaakob Muhammad. Kemudian perkara itu senyap-

sepi langsung tidak ada bunyinya. Sebahagian orang memandang

bahawa Majlis Perdamaian tidak perlu kerana badan-badan Islam

itu tidak bermusuh dan orang-orang memandang adalah perjumpaan

itu hanya sebagai tangga loncatan sebagai cari

publisiti. Orang-orang yang mengerti hanya berkata “inilah dunia”.




